КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

«Коми Республикаын удж видзöм кузя комиссия йылысь»

 Коми Республикаса Правительстволöн 2002 во сентябр 3 лунся

 131 №-а шуöмö вежсьöмъяс да содтöдъяс пыртöм йылысь

         Коми Республикаса Правительство шуис:

1)         Пыртны «Коми Республикаса удж видзöм кузя комиссия йылысь» Коми Республикаса Правительстволöн 2002 во сентябр 3 лунся 131 №-а шуöмö татшöм вежсьöмъяс да содтöдъяс:

2) 3 пункт гижны тадзи:

«3. Тайö шуöмсö збыльмöдöм бöрся видзöдны Коми Республикаса Юралысьöс вежысь В.И. Скоробогатовалы.»;

2) Коми Республикаын удж видзöм кузя комиссияö пырысьяс лыдö,  мый вынсьöдöма шуöмöн (1 №-а содтöд), (водзö – Комиссия):

а)  Комиссияö пырысьяс лыдö пыртны В.И. Скоробогатоваöс – Коми Республикаса Юралысьöс вежысьöс (Комиссияса веськöдлысь), Л.И. Быковскаяöс – Коми Республикаса удж да йöзлы отсöг сетöм кузя министрöс (Комиссияса веськöдлысьöс вежысь), Ю.Л. Вишневскийöс – Коми Республикаса удж да йöзлы отсöг сетöм кузя министрöс вежысьöс, В.М. Козловöс – «Ухта кар» муниципальнöй юкöнса администрацияöн веськöдлысьöс медводдза вежысьöс (сёрнитчöм серти), А.П. Онучинöс – Вöр отрасльясын уджалысьяслöн профсоюзса республиканскöй комитетöн веськöдлысьöс (сёрнитчöм серти), Н.А. Полугрудовöс – Коми Республикаса йöзöс велöдöм да вылыс тöдöмлунъяс кузя министрöс вежысьöс, И.А. Андреевöс – «Кöрткерöс район» муниципальнöй юкöнса администрациялöн овмöс да экономика юалöмъяс кузя веськöдлысьöс (сёрнитчöм серти), петкöдны Комиссияö пырысьяс лыдысь Ю.А. Колмаковöс, И.Е. Стукаловöс, А.Е. Бусыревöс, В.А. Гнеушевöс, Г.В. Гордиенкоöс, Н.Д. Дубоваöс, И.Д. Пискуновöс;

б) Л.А. Одинцовлысь чинсö гижны тадзи:

«Коми Республикаса удж да йöзлы отсöг сетан министерстволöн удж видзöмöн да удж условие экспертизаöн государственнöя веськöдлан юкöнса медыджыд специалист»;

3) Коми Республикаын удж видзöм кузя комиссия йылысь положениеын, мый вынсьöдöма шуöмöн (2 №-а содтöд):

6 пунктын «Коми Республикаса экономика сöвмöдан министерство» кывъяс вежны «Коми Республикаса удж да йöзлы отсöг сетан министерство» кывъясöн.

Коми Республикаса Юралысь
 



         В. Торлопов

Сыктывкар

2003 вося сентябр 29 лун

213 №

Вудж. Ануфриева, 1 814 пас


